
Running-a. 
Lasterketa, bizimodu? 

malgutasuna endorfinak euforia 

aspertu…

pobreentzat…

•

•

•

•
erasoak…

•
aberatsa…

Moda osasungarria Gehiegikeria hutsa

• Mesedeak: indarra, 
bizitasuna, adimena...

• Profesionala ez baina 
profesionalak bezala jokatu.

• Ariketa fisikoa: antzina, 
profesionalentzat; egun, 
edonorentzat.

• Kirol itxura: janzkera berezia, 
pultsometroa, dieta, 
prestatzaileak, bitaminak...

• Erraz: zapatilak jantzita 
kalera, parkera, ŵeŶdira…

• Zoriontsu izateko, izerdi
patsetan. Erronka: helbu-
ruak, markak, lehia…

• Gozatu: bakarrik, lagune-
kin, norbere martxan.

• Arriskutsua: tendinitisa, 
artrosia, bihotzekoak…

• Lasterketak, herri festa:
kirola eta ikuskizuna. 
Maratoiak eta turismoa.

• Eromena: 50 urteko helduak 
20ko gaztearen itxura nahi; 
triatloiak…

2016ko 2. deialdia (III) 

 

Idazlan luzea 

Lasterketa bizimodu? 

Uste baino zaharragoa da running-a. Historia dugu lekuko: 

antzinako greziarrek eta erromatarrek  korrika egiten zuten 

olinpiadetan edo, garaipen baten ondoren, jainkoei eskerrak 

emateko. Baina, 1.000 urte geroago, zer dela eta bihurtu da 

running-a egungo kirolik famatuenetarikoa? Bada, arrazoi ugari 

daude horretarako. 

Lehenik eta behin, korrika izugarri aproposa da gizarte 

sedentarioetako kide guztion osasunerako. Izan ere, lasterketak 

gure giharrak indartzen laguntzen du eta ahalegin handia eskatzen 

duten egoeratarako trebatzen gaitu. Egia da, beraz, running-a 

gorputz sendoagoa eta bizkorragoa lantzeko baliagarria dela. Baina, 

askok besterik uste badute ere, beste alderdi batzuk gailentzen 

zaizkio fisikoari. Sakonagoak, nire ustez: korrika egiten ari garen 

bitartean gure garunak endorfina izeneko konposatu kimikoak 

askatzen ditu eta hauek euforia eragiten dute gugan.  

Bestalde, esan beharra dago running-ak ez duela material astunik 

eskatzen, zure oinak minduko ez dituen zapatila eroso parea 

besterik ez.  Hori  gutxi balitz, kirol honek ez du elkarrizketa 

eragozten eta, beraz, bakarrik aspertu egiten bazara, lagun bat 

gonbidatu eta hitzordua kirola elkarrekin egiteko  aprobetxatu 

dezakezue.  

Zoritxarrez, bada lasterketa serioegi hartzen duenik ere. Askotan, 

hainbat korrikalarik behar baino gehiago eskatzen diote euren 

buruari, esate baterako: Joko Olinpikoetan, telebistan agertzen diren 

atletak bezain trebe eta azkarrak izatea. Presio honek nekearen 

muga baino haratago bultzatzen du lasterkaria eta lesio larriak 

eragin ditzake. Gainera, aspaldi honetan modan jarri dira ustez 

korrika egitearen esperientzia hobetzen duten tresnak, hala nola, 

pultsometroak, janzkera bereziak, eta baita dieta zorrotzak ezartzen 

dituzten prestatzaileak ere. Ondorioz, badirudi herri lasterketak ez 

direla ospakizun hutsak, baizik eta norberaren aberastasuna 

erakusteko baliabide ezinbestekoak.  

Hau guztia esanda, nik uste dut running-a kirol ezinhobea dela 

edonorentzat baina nahitaezkoa dugu mugak ezartzea. Norberak 

badaki zein den bere ahalmena eta horren arabera jokatu behar 

luke beti istripurik ez gertatzeko. Azken finean, kirola ondo 

pasatzeko jarduera da eta ez genuke hori zapuztu beharko 

komunikabideetan agertzen diren profesionalen abilezia eskuratzen 

saiatuz edo behar baino diru gehiago xahutuz.  

  



  

 

 

 

   

  

PROBA IDATZIA IDAZLAN EREDUAK IDAZLAN LUZEA   

(2016ko 2. deialdia-3) 

 

 

Kalifikazioa:    9                   
 

 

Aztertzaileen zehaztasunak: +: 1, 2, 3, 5, 6, 11, 15 

                                              -: 7 

EGOKITASUNA/EDUKIA:   3 

 
Atazak eskatzen duena oso ondo bete du. Ideia eta iritzi ugari ematen du. Testu aberatsa da 

bai ideien kopuru aldetik eta baita horien garapenaren aldetik ere. Era askotako argudioak 

ematen ditu eta horietako bakoitzaren arrazoiak, adibideak eta abar ematen ditu.  

 

MOLDEA, KOHESIOA ETA KOHERENTZIA:     2,5 
 

Maila altuko idazlana da. Sarrera, ideien garapena eta ondorioa edo amaiera ondo eman 

ditu. Era askotako argudiak ematen ditu, eta idein hurrenkera logikoa da.  

Puntuazioan eta lotura elementu batzuetan egin ditu akats batzuk, baina ez dute 

ulergarritasun oztopatzen.  

 

 

ZUZENTASUNA:                  3,5 
Ia ez dago akats gramatikalik. Esaldien egituraketa oso zuzena da. Hizkuntza-sistema 

zuzentasunez eta egokitasunez erabiltzeko gaitasuna erakusten du. 

Hitzen ordena oso naturala eta egokia.   

 

  

 

  


